
Inatsisartut suleriaasiat §37 naapertorlugu Naalakkersuisunut apeqquteqaat: 

 

1. Eqqumiitsuliornermik ilinniarfimmi naammasisartut qanoq ullumikkut amer-

latigaat? 

2. Ilinniartunngorusullutik qinnuteqartartut ukiumut qassiuppat? Taakkunannga 

qassit tiguneqartarpat? 

3. Tiguneqanngitsoortut sumik peqquteqartarpat/tunngaveqartarpat? 

4. Ilinniartuutigineqartartut eqqarsaatigalugit ilinniarfik naammattumik inis-

saqartitsillunilu periarfissaqartitsiva? 

5. Naalakkersuisut pilersaaruteqarnerlutik eqqumiitsuliornermik ilinniarfimmut 

qinnuteqartartut amerlanerpaat tiguneqartarnissat anguniarlugu? Ullumikku-

mut naleqqusaaniarluni init ilinniartitsiviusartut annertusarneqarlutillu amer-

lineqarnissaanut? 

 

(Inatsisartuni ilaasortaq Debora Kleist, Inuit Ataqatigiit) 

 

 

Tungavilesuut: 

 

Eqqumiitsuliornermik ilinniarfik qangali pilersinneqarsimasoq, ullumikkumut illutamigut aam-

malu pisariaqartinneqartut aallaavigalugit suli naleqquttuunersoq ilaatigut apeqquserneqartart-

oq tusartarparput. 

 

Aammalu ilinniarusullutik qinnuteqartartut akuerineqartartut ikiliartornersut iml. suli amerli-

neqarsinnaanerat paaserusunnarpoq. 

 

Ilinniarfimmi init periarfissarititaasut eqqarsaatigalugit atortorissaarutitigullu periarfissaat soor-

luuna, siunissami suli pitsanngorsaaffigineqarnissaat anguniarlugu suliniuteqarnissaq takor-

loorneqarsinnaanera periarfissatsialattut isigineqarsinnaasoq.  

 

Taamaasilluni inuusuttut kulturikkut, eqqumiitsuliornerullu silarsuaani pitsaasumik naleqqut-

tumillu atugassaqartinnissat anguniarlugu.  

 

Ullut suliffiusut qulit qaangiutsinnagit akineqarnissara kissaatigaara. 

 


